ՀԻՄՆԱՎՈՐՈՒՄ
ԴԵՊԻ ԾՈՎ ԵԼՔ ՉՈՒՆԵՑՈՂ ԶԱՐԳԱՑՈՂ ԵՐԿՐՆԵՐԻ (LLDCs) ՎԵՐԱԲԵՐՅԱԼ ՎԻԵՆՆԱՅԻ 2014-2024ԹԹ. ԳՈՐԾՈՂՈՒԹՅՈՒՆՆԵՐԻ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԾՐԱԳՐԻ ՀԱՍՏԱՏՄԱՆ ՄԱՍԻՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ  


1. Իրավական ակտի անհրաժեշտությունը 

«Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրի շրջանակներում նախատեսված միջոցառումների իրականացման Հայաստանի Հանրապետության Ազգային ծրագիրը» հաստատելու մասին Հայաստանի Հանրապետության կառավարության որոշման մշակումը նպատակաուղղված է հստակեցնելու ՀՀ շահագրգիռ գերատեսչությունների գործառույթները Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված առաջնայնությունների բնագավառում և սահմանելու ժամանակացույց այդ գործառույթների իրականացման համար: 

2. Ընթացիկ իրավիճակը և խնդիրները

ՄԱԿ-ի Դեպի ծով ելք չունեցող զարգացող երկրների երկրորդ համաժողովում ընդունված փաստաթղթի` Վիեննայի 2014-2024թթ. Գործողությունների ծրագիրն ընդունվել է 2014թ. նոյեմբերի 3-5-ը կայացած համաժողովում: Փաստաթղթով սահմանված են Դեպի ծով ելք չունեցող զարգացող երկրների տնտեսական զարգացման առաջնայնությունները: ՀՀ նախագահ Սերժ Սարգսյանին ուղղված` ՄԱԿ-ի Գլխավոր քարտուղար Բան Կի-մունի նամակում կարևորվում են ՄԱԿ-ի Դեպի ծով ելք չունեցող զարգացող երկրների երկրորդ համաժողովում ընդունված փաստաթղթի` Վիեննայի 2014-2024թթ. Գործողությունների ծրագրի իրականացման ուղղությամբ պետությունների կողմից գործադրվող ջանքերը: 
ՀՀ արտաքին գործերի նախարարությունը 2015թ. հունվարին Վիեննայի Գործողությունների ծրագիրը ներկայացրել է ՀՀ կառավարություն՝ առաջարկելով հանձնարարել ծրագրում նախատեսված առաջնայնությունների գծով պատասխանատու գերատեսչություններին՝ ներառել Ծրագրով նախատեսված գործողություններն իրենց ազգային և սեկտորալ աշխատանքային ծրագրերում: Գերատեսչություններից ստացված տեղեկատվությունը ներառվել է Վիեննայի Գործողությունների ծրագրի իրականացման եռամսյակային հաշվետվության մեջ և ներկայացվել է ՄԱԿ-ի Դեպի ծով ելք չունեցող զարգացող երկրների հարցերով Բարձր Հանձնակատարի գրասենյակ: 
Հաշվի առնելով Վիեննայի 2014-2024թթ. Գործողությունների ծրագրի կարևորությունը ԱԳՆ-ն առաջարկեց նաև մշակել Վիեննայի փաստաթղթով նախատեսված միջոցառումների իրականացման ազգային ծրագիր, ինչը հավանության է արժանացել ՀՀ Նախագահի աշխատակազմի կողմից:
Ելնելով վերոգրյալից` Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված միջոցառումների կատարման ազգային ծրագրի մշակման կազմակերպչական աշխատանքների իրականացումն ապահովելու նպատակով ստեղծված Աշխատանքային խումբը մշակեց «Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված միջոցառումների իրականացման Հայաստանի Հանրապետության Ազգային ծրագիրի» նախագիծը: 

3. Առկա խնդիրների առաջարկվող լուծումները

Առաջարկվում է հաստատել «Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված միջոցառումների իրականացման Հայաստանի Հանրապետության Ազգային ծրագրի» հաստատման մասին ՀՀ կառավարության որոշման նախագիծը:

4. Կարգավորման նպատակը և բնույթը

«Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված միջոցառումների իրականացման Հայաստանի Հանրապետության Ազգային ծրագրի» հաստատումը՝ ՀՀ կառավարության որոշման ընդունմամբ:

5. Նախագծի մշակման գործընթացում ներգրավված մարմինները

Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված միջոցառումների կատարման ազգային ծրագրի մշակման կազմակերպչական աշխատանքների իրականացումն ապահովելու նպատակով ստեղծված աշխատանքային խմբի մեջ մտնում են  Հայաստանի Հանրապետության արտաքին գործերի,  միջազգային տնտեսական ինտեգրման և բարեփոխումների էներգետիկայի և բնական պաշարների, տրանսպորտի և կապի, ֆինանսների, էկոնոմիկայի նախարարությունների ներկայացուցիչները:


6. Իրավական ակտի կիրարկման դեպքում ակնկալվող արդյունքը

[bookmark: _GoBack]Դեպի ծով ելք չունեցող զարգացող երկրների վերաբերյալ Վիեննայի 2014-2024թթ. Գործողությունների ծրագրով նախատեսված միջոցառումների կատարման Ազգային ծրագրի իրականացում, Դեպի ծով ելք չունեցող զարգացող երկրների տասնամյակային երրորդ համաժողովի անցկացումը Հայաստանում:





